
敬天愛民疏

天地之經，陰陽之數，莫不上規帝道，旁體物情。儻國人偶有其谘嗟，則時令必為之差

忒。如陛下英明禦宇，勤儉臨朝，推泣辜罪己之心，行解網納隍之道。無偏無黨，憲章

不濫於雷霆；克寬克仁，霈澤嚐均於雨露。致君己及於堯舜，勃興尋並於禹湯。則合災

星退於三移，瑞日呈於五色。焉有自冬徹臘，啟歲經春，陰雲多蔽於長空，滯雨頻沾於

連日。豈是未臻聖政，不降靈休。既難喻於元穹，須更增於隆德。伏乞稍留聖念，明下

所司，俾郊壇祠祭之儀，簠簋馨香之料，尤加清潔，倍致敬恭。罪非劫殺，旋令疏放。

亡歿卿士，希加賻贈。農桑藉力之時，務蠲大役。禽鳥營巢之際，禁斷網羅。恭祈十寸

五風，以卜千秋萬歲。詔付所司，詳酌施行。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

